
(੧੩੦)






(੫) ਮੂਰਤੀਪੂਜਾ





 



ਪ੍ਯਾਰੇ ਹਿੰਦੂ ਭਾਈ ! ਆਪ ਦੇ ਮਤ ਵਿੱਚ ਮੂਰਤੀ 

ਪੂਜਾ ਪ੍ਰਧਾਨ ਹੈ, ਪਰ ਸਿੱਖਧਰਮ ਵਿੱਚ ਇਸ 

ਦਾ ਨਿਸ਼ੇਧ ਕੀਤਾ ਗਯਾ ਹੈ:-
ਹਿੰਦੂ ਮੂਲੇ ਭੂਲੇ ਅਖੁਟੀ ਜਾਹੀਂ, 

ਨਾਰਦ ਕਹਿਆ ਸਿ ਪੂਜ ਕਰਾਹੀਂ.

ਅੰਧੇ ਗੁੰਗੇ ਅੰਧ ਅੰਧਾਰ, 

ਪਾਥਰਲੇ ਪੂਜਹਿ ਮੁਗਧ ਗਵਾਰ. 

ਓਇ ਜਾ ਆਪਿ ਡੁਬੇ, ਤੁਮ ਕਹਾਂ ਤਾਰਣਹਾਰ ?

(ਰਾਗ ਬਿਹਾਗੜਾ ਮ: ੧)

ਘਰ ਮਹਿ ਠਾਕੁਰ ਨਦਰਿ ਨ ਆਵੈ, 

ਗਲ ਮਹਿ ਪਾਹਣਲੈ ਲਟਕਾਵੈ. 

ਭਰਮੇਭੂਲਾ ਸਾਕਤ ਫਿਰਤਾ, 

ਨੀਰ ਬਿਰੋਲੈ ਖਪਿ ਖਪਿ ਮਰਤਾ. 

ਜਿਸ ਪਾਹਨ ਕਉ ਠਾਕੁਰ ਕਹਿਤਾ, 

ਓਹ ਪਾਹਨ ਲੈ ਉਸ ਕਉ ਡੁਬਤਾ. 

ਗੁਨਹਗਾਰ ਲੂਣਹਰਾਮੀ ! 

ਪਾਹਣਨਾਵ ਨ ਪਾਰਗਿਰਾਮੀ ! 

ਗੁਰੁ ਮਿਲ ਨਾਨਕ ਠਾਕੁਰ ਜਾਤਾ, 

ਜਲ ਥਲ ਮਹੀਅਲ ਪੂਰਨ ਬਿਧਾਤਾ. (ਸੂਹੀ ਮ: ੫) 

ਜੋ ਪਾਥਰ ਕਉ ਕਹਤੇ ਦੇਵ, 

ਤਾਕੀ ਬਿਰਥਾ ਹੋਵੈ ਸੇਵ. 

ਜੋ ਪਾਥਰ ਕੀ ਪਾਈਂ ਪਾਇ, 

ਤਿਸ ਕੀ ਘਾਲ ਅਜਾਈ ਜਾਇ.

